Pampublikong Update sa COVID-19 — ika-8 ng Mayo 2020

UPDATE MULA SA KEMH
Ang mga bagong batch ng mga pagsusuri mula sa UK ay lumabas na negatibo sa COVID-
19.

Pitong (7) swabs ang nasuri, ibig sabihin nito ay mayroon na tayong apat na raan at
dalawang (402) pagsusuri na naisagawa sa UK.

Nagkaroon na ng labing tatong (13) positibong resulta ng COVID-19 dito sa Falklands
ngunit ang lahat ng apektado ay gumaling na o natapos na ang panahon ng kanilang
isolation.

Nagsasagawa ng pagsusuri, pag-calibrate, at pagsasanay ang mga laboratory staff ng
ospital sa isang bagong analyser na makakapagsagawa ng pagsusuri sa loob ng isla.

HANDA NA ANG MGA PAARALAN
Nagsasagawa na ng mga panghuling paghahanda ang mga paaralan ngayong araw, para
sa muling pagbubukas sa Lunes, ika-11 ng Mayo.

Isang pakete ng komprehensibong impormasyon para unang magbigay ng patnubay sa
muling pagbubukas ng mga paaralan ay naipadala na sa mga magulang.

VE DAY

Inalala ngayong araw ng Falkland Islands ang mga napakahalagang kaganapan,
pitumpu’t limang (75) taon na ang nakalilipas, nang ang lkalawang Digmaang Pandaigdig
ay nagtapos sa Europa.

Pinasasalamatan natin ang mga nakipaglaban para sa demokrasiya at kalayaan.

PATNUBAY SA MGA NEGOSYO

Bilang bahagi ng pagluluwag ng mga paghihigpit, ang mga negosyo at FIG ay
magsisimulang muli sa Lunes, ika-11 ng Mayo — kasama ang lahat ng mga manggagawa
sa lahat ng sektor, ay maaari nang makabalik, maliban na lang kung pinayuhan na hindi.

Ang patnubay mula sa Gobyerno ay inilabas kahapon.

Nasasaad sa patnubay para sa mga negosyo kung ano ang kailangan nilang pag-isipan
tungkol at sa kung ano ang plano para makapag-simulang muli sa mga gawain at
magbigay ng isang ligtas na lugar para sa mga staff, at sa mga gagamit ng kanilang mga
serbisyo.



Makikita ito sa fig.gov.fk/covid-19 page sa ilalim ng pamagat na Protecting Your
Workforce During COVID-19.

LEISURE CENTRE
Magbubukas muli ang Stanley Leisure Centre sa kontroladong pamamaraan na nakalinya
sa mga pagluluwag ng ilang mga paghihigpit mula sa FIG.

Ang pampublikong paggamit na may mga paghihigpit ay magsisimula sa Lunes, ika-18 ng
Mayo.

Hindi pahihintulutan ng Centre ang kaswal na paggamit o pagpasok dito. Ang pag-access
ay sa pamamagitan ng pag-bu-book lamang.

SOCIAL BUBBLES

Marami ng mga katanungan patungkol sa konsepto ng “social bubbles”, kaya’t narito
ang ilang mga karagdagang paliwanag. Alam naming na ito ay isang bagong ideya para
sa ating lahat na dapat intindihin at gusto pa rin naman nating protektahan ang ating
mga sarili at ang bawat isa.

Hinihiling namin sa buong komunidad na magpautloy na kumilos ng matino — at
magpatuloy sa social distancing, paghuhugas ng mga kamay at iba pa, at magbigay ng
partikular na pag-iisip sa mga taong higit na nanganganib. Ito ay magpapatuloy na higit
na mahalaga.

BUBBLES

Ang ideya ng “bubbles” ay makakapagbigay sa iyo at sa iyong pamilya na magkaroon ng
ilang mga interaksyon sa lipunan — hindi na namin ihihiling sa iyo na TUMIGIL sa
pakikipagugnayan sa mga tao (tulad ng hiniling namin sa mga nakaraang anim na linggo
o higit pa), ngunit LIMITAHAN ang dami ng tao na iyong kakaugnayin.

Kaya naman, panatilihin sa tatlong household bubbles sa kahit isang pagkakataon.
Maaari kang makapaghalo sa ibang sambahayan sa ibang mga okasyon — ngunit gamitin
ang sentido kumon at subukan na panatilhin itong maging maliit. Ibig sabihin nito ay
hindi ka dapat na magkaroon ng mga pagtitipon na may tatlong magkakaibang
sambahayan tuwing gabil

Kung sa tingin mo ay nakikipagugnayan ka sa sobrang dami ng tao, marahil ay ikaw nga —
kaya’t gamitin ang inyong paghatol.

HINDI ito normal na pamumuhay — ito ay paunti-unting mga hakbang para sa isang
bagong paraan ng pamumuhay na makakapagbigay sa atin ng mas malaking kalayaan
kumpara sa naranasan mo nitong mga nakaraang linggo, ngunit makakapag-protekta pa
rin sa bawat isa.



Isipin ang analohiya ng bubble — kung pupunta ka sa espasyo ng isang tao, sinisira mo
ang kanilang bubble at gayundin ang sa iyo — kaya’t gamitin ito ng katamtaman at
panatilihing maliit ang iyong bubble.

Kung hindi maganda ang iyong pakiramdam — huwag bumisita sa ibang tao. Kung ang
isang tao ay nasa listahan ng higit na nanganganib — tanungin ang iyong saril kung dapat
ba silang bisitahin — magbibigay ba ito sa kanila ng panganib?

Kung pipiliin mo na makipagugnayan sa ibang mga sambahayan, isipin kung gaano ka
dapat kalapit. Gamitin ang iyong paghatol at maging maingat; ipagpatuloy ang pagsunod
sa mga gabay sa paghuhugas ng kamay at iba pa.

Kung normal na sa iyo ang pagyakap sa isang kaibigan kapag nagkikita, kailangan mo pa
bang gawin iyon? Mas maganda na panatilihin ang wastong distansya, makakasama mo
pa rin naman silang muli.

Kung ang inyong mga anak ay hindi pa nakikita ang kanilang lolo at lola sa loob ng anim
na linggo, siyempre gugustuhin nilang yakapin ang mga ito. Hindi makatotohanang isipin
na hindi nila ito gagawin, ngunit muli, sikaping maging maingat at maging matino
tungkol dito at isiping mabuti kung gaano kalaking bubble ang maaaring nagawa mo sa
iyong ibang pakikipagugnayan.

CONTACT TRACING
Ang isang pinaka-importanteng bahagi ng bubble system ay ito ay makakapagbigay sa
atin ng contact tracing kung ang virus ay makapasok sa ating komunidad.

Hinihiling naming sa mga tao na ikunsidera na magkaroon ng diary (bilang pagtatala) sa
mga nakaugnayan, para kung mangyari man ang dapat mangyari at ikaw ay magkasakit,
madali at mabilis na maisasagawa ng ospital ng pag trace sa kung sino man ang
nakasalamuha mo ng malapitan.

Ang trabaho at paaralan ay HINDI kasama sa isa sa iyong bubbles. Sa mga lugar na ito,
ang dami ng malapitang pakikipagugnayan ay mababantayan at agad na malalaman,
kaya’t madaling maisasagawa ang contact tracing kung kinakailangan.

Ang isa sa mga rason kung bakit hindi pa niluluwagan ang mga paghihigpit sa mga
negosyo tulad ng pagupitan, pubs, at iba pa, ay dahil sa ang mga negosyong ito ay
matagalan at malapitang pakikipagugnayan sa kanilang mga kustomer — at makikita nila
ang iba’t ibang tao araw-araw. Kung kinakailangan ng tracing, ito ay higit na mahirap
gawin. Siyempre, ito rin ay tungkol sa pagpoprotekta sa mga nagtatrabaho sa mga pubs
at restaurants kasama ng kanilang mga kustomer.



ANG ATING MGA ANAK

Lahat tayo ay nag-aalala tungkol sa ating mga anak, ngunit muli, sa mga sitwasyon na
ito, kami ay naniniwala na tama lang na sila ay pabaliking muli sa paaralan — hindi lang
para sa kanilang edukasyon, pati na rin ang kanilang sariling kapakanan.

Ipapatupad ng mga paaralan ang mga bagong paraan ng pagtatrabaho na maglalayo-
layo sa mga bata at iba pa, ngunit siyempre, sila ay mga bata at sila ay maghahalo at
maglalaro — kaya ito ay inaasahan.

Hinihiling pa rin namin sa sinumang magkasakit na mag-isolate (at ibig sabihin, kasama
na rin ang kanilang household bubble) at magpatingin sa ospital.

Ang mga abiso tungkol sa pagtugon ng Falkland Islands Government sa COVID-19 ay
maaaring magbago. Manatiling nakatutok para sa mga karagdagang anunsyo mula sa
Gobeyrno sa pamamagitan ng lokal na media at sa FIG at Community Facebook pages,
sa web page na fig.gov.fk/covid-19 at sa iba pang mga channels.



